
				এই পাতাটির মুদ্রণ সংশোধন করা প্রয়োজন। 
চুড়াল উপাখ্যান । 8$
কুম্ভরূপধারিণী রাজমহিষী চুড়াল ছদ্মবেশে নিজ পতিকে এই প্রকারে প্রবোধ প্রদানপূর্বক সে স্থান হইতে প্রস্থান করিলেন এবং সৰ্ব্বসুলক্ষণ সম্পন্ন নিজ অকৃত্রিম স্ত্রীরূপ ধারণ করিয়া অদৃশ্যরূপে রাজ অন্তঃপুরে প্রবিষ্ট হইয়। কিয়দিন পূৰ্ব্ববৎ রাজকাৰ্য্যাদি নির্বাহ করিতে লাগিলেন। পরে তিনি পুনর্বার এক দিবস কুম্ভবেশে স্বামীর নিকটে গমন করিয়া f দেখিলেন যে, রাজা শিলাতল হইতে উৎকীর্ণপুত্তলিকার ন্যায় নিষ্পন্দ মৌনী মুদ্রিতচক্ষু ও বাহ্যজ্ঞানবিহীন হইয়া ধ্যানেতে নিমগ্নচিত্ত ও নিৰ্ব্বিকল্প সমাধিতে অবস্থিত আছেন। রাজমহিষী স্বীয় প্ৰাণেশ্বরকে তাদৃশাবস্থায় অবস্থিত দেখিয়া রাজার দেহে বোধের কারণ সত্ত্ব গুণশেষ অাছে কি না, জানিবার নিমিত্ত রাজার অঙ্গ প্রত্যঙ্গ বিশেষরূপে পরীক্ষা করিলেন, এবং রাজার হৃদয়ে সত্ত্বগুণ অবশিষ্ট আছে, ইহা অবগত হইয়া পাশ্ববর্তী আসনে উপবেশনপূর্বক অতি স্বমধুর স্বরে नांभरतन` গান করিতে লাগিলেনন যেমত বসন্তে সূৰ্য্যসমাগমে পদ্মিনী প্রফুল্ল হয়, সেইরূপ রাজা সুমধুর সামবেদের শব্দ শ্রবণে প্রবুদ্ধ হইয়া, চক্ষু উন্মীলনপূর্বক সম্মুখোপস্থিত কুম্ভকে দর্শন করিয়া প্রফুল্লান্তঃকরণে মৃদু মধুর সম্ভাষণে কহিলেন, হে ভগবন্ গুরো ! অদ্য আমি ধন্য হইলাম,যে হেতু তুমি মুর্নীশ্বর ও সৰ্ব্বতত্তজ্ঞ হইয়াও এস্থানে. পুনর্বার শুভাগমন করিয়াছ। হে মুনে | পরম ভাগ্যক্রমে তুমি এই বনে পুনরায় শুভাগমনরূপ অনুগ্রহ

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৮:১৬টার সময়, ২১ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

